
Unión del Pueblo Navarro (UPN) talde parlamentarioko Alberto Catalán Higueras jaunak 9-17/PES-00142 informazio-eskaria aurkeztu du. Hona hemen Nafarroako Gobernuko Hezkuntzako kontseilariaren informazioa:
Bat. Hezkuntza Departamentuak Nafarroako herritarrei informazio osoa eman die 2017-2018 ikasturterako LHko eskaintzari buruz, bai funts publikoekin sostengatzen diren ikastetxeetan (ikastetxe publikoak eta pribatu itunduak) eskaintzen diren erdi mailako eta goi mailako zikloei dagokienez, bai Hezkuntza Departamentuak baimendutako ikastetxe pribatu ez-itunduetan eskaintzen diren erdi mailako eta goi mailako zikloei dagokienez ere.
Bi. Emandako informazioarekin, nabarmen hobetzen dira familiek beren seme-alabentzat nahi duten hezkuntza aukeratzeko dauzkaten aukera, bai hezkuntza ikastetxe publiko edo pribatu itunduetan jarraitzea erabakitzen dutenean, bai Hezkuntza Departamentuak baimendutako ikastetxe pribatu ez-itunduetan jarraitzea erabakitzen dutenean ere, bi kasuetan ikasleak onartzeko epeei eta prozesuei buruzko informazio ezinbestekoa ematen baita.
Hiru. Hezkuntza Departamentuak ez duenez inolako erabakirik hartu ikastetxe pribatu ez-itunduetako LHko eskaintzari buruzko informazioa ez argitaratzeari buruz, inongo ikastetxerik ez dago kaltea jaso duenik. Aitzitik, Hezkuntza Departamentuari zorionak eman izan dizkiote ikastetxe pribatu baimenduek informazioa eman duen moduagatik.
Lau. Hezkuntza Departamentuak uste du hartutako erabakia ona dela Nafarroako LH osorako ez ezik, ikasketa horietan interesatutako Nafarroako herritar guztientzat ere.
Bost. Aipatu den bezala, ikastetxe pribatu baimenduen aldeko iritzia jaso du Hezkuntza Departamentuak.
Sei. Emandako informazioaren ondorioz ez da inongo baztertzerik gertatu.
Iruñean, 2017ko maiatzaren 26an.

